
	Trosolwg
	Mae’r safon hon yn ymwneud â rheoli adnoddau ariannol er mwyn cyflawni’r amcanion ar gyfer eich sefydliad neu eich maes cyfrifoldeb.

Mae’r safon hon ar gyfer rheolwyr ac arweinwyr sy’n rheoli adnoddau ariannol ar gyfer eu sefydliad neu faes cyfrifoldeb, prosiect neu raglen waith o bwys.

Mae’r safon hon yn gysylltiedig â CFAM&LEA1 Nodi a chyfiawnhau gofynion ar gyfer adnoddau ariannol a CFAM&LEA2 Sicrhau adnoddau ariannol. 

Mae hefyd yn gysylltiedig â safonau yn ymwneud â rheolaeth strategol a gweithredol, fel CFAM&LFA1 Gweithredu a gwerthuso cynlluniau busnes strategol, CFAM&LFA2 Rhoi cynlluniau gweithredol ar waith, CFAM&LFA4 Rheoli rhaglenni a CFAM&LFA5 Rheoli prosiectau.

Mae CFAM&LEA4 Rheoli cyllidebau ar gyfer y rhai hynny sy’n rheoli adnoddau ariannol ar gyfer meysydd gwaith neu brosiectau mwy cyfyngedig.



	Meini prawf perfformiad

Mae’n rhaid i chi allu:


	P1 Cadarnhau eich cyfrifoldebau ariannol, gan gynnwys terfynau eich awdurdod, gyda’r rhai hynny yr ydych yn adrodd iddynt.
P2 Cynnwys rhanddeiliaid allweddol wrth reoli cyllid i gyflawni amcanion ar gyfer eich sefydliad neu faes cyfrifoldeb.

P3 Casglu a gwerthuso’r wybodaeth ariannol sydd ar gael yn ogystal ag amcanion a chynlluniau cysylltiedig, er mwyn nodi blaenoriaethau, risgiau a phroblemau posibl.

P4 Nodi ac achub ar gyfleoedd i ddirprwyo cyfrifoldeb am gyllidebau ar gyfer gweithgareddau a ddiffiniwyd yn eglur i gydweithwyr, gan roi’r adnoddau a’r cymorth parhaus sydd eu hangen arnynt.

P5 Trafod ac, os yw’n briodol, negodi cyllidebau dirprwyedig gyda chydweithwyr a chytuno ar gyllidebau dros dro.

P6 Datblygu prif gyllideb realistig ar gyfer eich sefydliad neu faes a’i chyflwyno i’w chymeradwyo gan y rhai hynny sy’n gyfrifol am wneud penderfyniadau am gyllidebau, gan nodi’n eglur ragdybiaethau a wnaed, risgiau sy’n gysylltiedig a sut y bydd y rhain yn cael eu rheoli.
P7 Trafod ac, os yw’n briodol, negodi’r brif gyllideb arfaethedig gyda’r rhai hynny sy’n gyfrifol am wneud penderfyniadau, a chyflwyno’r gyllideb derfynol i gydweithwyr yn eich maes.

P8 Sefydlu systemau i fonitro a gwerthuso perfformiad yn ôl cyllidebau dirprwyedig a’r brif gyllideb a rhoi cynlluniau wrth gefn ar waith.

P9 Nodi achosion unrhyw amrywiannau sylweddol rhwng yr hyn y cyllidebwyd ar ei gyfer a’r hyn a ddigwyddodd mewn gwirionedd, a thrafod a sicrhau bod camau unioni’n cael eu cymryd yn ddi-oed, gan gael cytundeb y rhai hynny sy’n gyfrifol am wneud penderfyniadau, os oes angen.
P10 Cynnig diwygiadau i’r brif gyllideb, os oes angen, mewn ymateb i amrywiannau a/neu ddatblygiadau arwyddocaol neu annisgwyl, a thrafod a chytuno ar y diwygiadau gyda’r rhai hynny sy’n gyfrifol am wneud penderfyniadau.

P11 Darparu gwybodaeth barhaus am berfformiad ariannol eich maes i’r rhai hynny sy’n gyfrifol am wneud penderfyniadau.

P12 Rhoi gwybod i bobl berthnasol yn ddi-oed os ydych wedi nodi tystiolaeth o unrhyw weithgareddau a allai fod yn dwyllodrus.

P13 Adolygu perfformiad ariannol eich sefydliad neu faes a nodi gwelliannau i’w gweithredu yn y dyfodol.




	Gwybodaeth a dealltwriaeth
Mae angen i chi wybod a deall:

Mae angen i chi wybod a deall:

Mae angen i chi wybod a deall:


	Gwybodaeth a dealltwriaeth gyffredinol
K1 Dibenion systemau cyllidebol.
K2 Pwysigrwydd cytuno ar eich cyfrifoldebau ariannol, gan gynnwys terfynau eich awdurdod, gyda’r rhai hynny yr ydych yn adrodd iddynt.
K3 Ble i gael gafael ar y wybodaeth ariannol sydd ar gael, a sut i’w gwerthuso, er mwyn gallu paratoi prif gyllideb realistig ar gyfer eich maes.
K4 Pwysigrwydd ystyried amcanion a chynlluniau cysylltiedig eich maes wrth ddatblygu’r brif gyllideb a’i rhoi ar waith.
K5 Sut i nodi cyfleoedd a dirprwyo cyfrifoldeb am gyllidebau.
K6 Pwysigrwydd ymgynghori â chydweithwyr wrth nodi blaenoriaethau, risgiau a phroblemau posibl, ac wrth baratoi’r gyllideb ar gyfer eich maes yn gyffredinol.
K7 Sut i drafod, negodi a chadarnhau cyllidebau gyda chydweithwyr yn eich maes a chyda’r rhai sy’n rheoli’r cyllid, a’r ffactorau allweddol y dylid eu hystyried.
K8 Sut i sefydlu systemau ar gyfer monitro a gwerthuso perfformiad yn ôl cyllidebau.

K9 Pwysigrwydd cynlluniau wrth gefn a’r math o hapddigwyddiadau a allai ddigwydd.
K10 Prif achosion amrywiannau a sut i’w nodi.

K11 Y gwahanol fathau o gamau unioni y gellid eu cymryd i fynd i’r afael ag amrywiannau a nodwyd.

K12 Pwysigrwydd cytuno ar ddiwygiadau i’r gyllideb a chyfleu’r newidiadau.

K13 Pwysigrwydd darparu gwybodaeth reolaidd am berfformiad ariannol eich maes i’r bobl berthnasol, a’r hyn y byddent am ei wybod o bosibl.

K14 Mathau o weithgareddau twyllodrus a sut i’w nodi.

K15 Sut i adolygu perfformiad ariannol eich maes yn ôl yr amcanion a nodwyd.
Gwybodaeth a dealltwriaeth sy’n benodol i’r diwydiant/sector
K16 Ffactorau, tueddiadau a datblygiadau sy’n debygol o effeithio ar reolaeth ariannol yn eich diwydiant/sector. 

K17 Gofynion cyfreithiol, rheoleiddiol a moesegol yn y diwydiant/sector. 

Gwybodaeth a dealltwriaeth sy’n benodol i gyd-destun 

K18 Cwmpas a natur eich maes cyfrifoldeb, gan gynnwys y weledigaeth, amcanion a chynlluniau gweithredol. 

K19 Eich cyfrifoldebau ariannol, gan gynnwys terfynau eich awdurdod. 

K20 Y rhai hynny sy’n gyfrifol am gyllidebau yn eich sefydliad. 

K21 Y wybodaeth ariannol sydd ar gael yn eich sefydliad. 

K22 Gweithgareddau y mae cyllidebau wedi’u dirprwyo ar eu cyfer. 

K23 Y cyfnodau cyllidebu a ddefnyddir yn eich sefydliad. 

K24 Canllawiau a gweithdrefnau’r sefydliad ar gyfer paratoi a chymeradwyo cyllidebau, monitro ac adrodd ar berfformiad yn ôl cyllidebau a diwygio cyllidebau. 

K25 Y brif gyllideb y cytunwyd arni ar gyfer eich maes, gan gynnwys cyllidebau dirprwyedig. 

K26 Systemau a sefydlwyd ar gyfer rheoli a gwerthuso perfformiad yn ôl cyllidebau. 

K27 Cynlluniau wrth gefn a sefydlwyd. 

K28 Beth i’w wneud a phwy i gysylltu â hwy os ydych yn amau bod twyll wedi’i gyflawni. 

K29 Ar bwy y mae angen gwybodaeth am berfformiad ariannol eich maes, pa wybodaeth y mae ei hangen arnynt, pryd y mae ei hangen arnynt ac ar ba ffurf.



	Ymddygiad
Pan fyddwch yn gweithredu yn unol â’r safon hon, byddwch yn debygol o arddangos y mathau canlynol o ymddygiad:


	1 Nodi newidiadau mewn amgylchiadau yn gyflym ac addasu cynlluniau a gweithgareddau yn unol â hynny
2 Cyflwyno gwybodaeth yn eglur, yn gryno, yn gywir ac mewn ffyrdd sy’n ddealladwy
3 Rhoi gwybod i bobl am gynlluniau a datblygiadau mewn ffordd amserol
4 Cydymffurfio â gofynion cyfreithiol, rheoliadau’r diwydiant, polisïau’r sefydliad a chodau proffesiynol, a sicrhau bod pobl eraill yn cydymffurfio â hwy hefyd
5 Gweithredu o fewn terfynau eich awdurdod
6 Nodi a chodi pryderon moesegol
7 Rhagweld risgiau’n gywir, a gwneud trefniadau er mwyn sicrhau nad yw digwyddiadau annisgwyl yn atal cyflawni amcanion
8 Cytuno’n eglur ar yr hyn a ddisgwylir gan bobl eraill a’u dal i gyfrif
9 Monitro ansawdd gwaith a chynnydd o ran cyflawni cynlluniau a chymryd camau unioni priodol, lle bo’r angen
10 Gwneud defnydd effeithiol o ffynonellau gwybodaeth sydd eisoes yn bodoli
11 Gwirio cywirdeb a dilysrwydd gwybodaeth
12 Cyfleu gwerth a manteision ffordd arfaethedig o weithredu yn eglur
13 Gweithio tuag at ddatrysiadau sy’n fuddiol i bawb
14 Nodi goblygiadau neu ganlyniadau sefyllfa
15 Pennu’r rhagdybiaethau a wnaed a’r risgiau sy’n gysylltiedig wrth ddeall sefyllfa
16 Gwneud a gweithredu penderfyniadau anodd a/neu amhoblogaidd, os oes angen



	Sgiliau
Pan fyddwch yn gweithredu yn unol â’r safon hon, byddwch yn debygol o arddangos y sgiliau canlynol:


	· Dadansoddi

· Cyfathrebu

· Cynllunio wrth gefn

· Dirprwyo

· Gwerthuso

· Rhagweld
· Rheoli gwybodaeth

· Cynnwys pobl eraill

· Monitro

· Negodi

· Cynllunio

· Cyflwyno gwybodaeth

· Datrys problemau

· Adrodd

· Rheoli risg

· Gwerthfawrogi a chynorthwyo pobl eraill



	Datblygwyd gan
	Skills CFA


	Rhif fersiwn
	2.0


	Dyddiad y’i cymeradwywyd
	Mawrth 2012


	Dyddiad adolygu dangosol

	Mawrth 2015


	Dilysrwydd
	Cyfredol



	Statws
	Gwreiddiol



	Sefydliad gwreiddiol

	Skills CFA


	URN gwreiddiol
	 CFAM&LEA3


	Galwedigaethau perthnasol


	Rheolwyr ac Uwch Swyddogion

	Cyfres 
	Arweinyddiaeth a Rheolaeth 


	Geiriau allweddol
	Arweinyddiaeth a rheolaeth; cyllid; amcanion y sefydliad

